
NERV SISTEMASINING PERINATAL SHIKASTLANISH FONIDAGI OBSTRUKTIV 

BRONXITLI BOLALARDA IMMUNOLOGIK OʼZGARISHLAR 

 

Fayziev N.N., Mallaev Sh.Sh., Sultanova N.S., Xabibullaeva B.R. 

Toshkent tibbiyot аkademiyasi. Toshkent, Oʻzbekiston 

 

Dolzarbligi: Pediatriya va bolalar nevrologiyasining eng muhim muammolaridan biri bu- 

bolaning asab tizimining perinatal shikastlanishidir. Soʼngi yillarda MNS perinatal patologiyasinig 

uzoq muddatli oqibatlarining subklinik shakli bilan xastalangan bolalar sonining jadal oʼsishi 

kuzatilmoqda. Ushbu davrda noqulay omillar yigʼindisi, ushbu patologiyaning asosiy patogenetik 

ahamiyatga ega boʼgʼini boʼlgan gemodinamik, metobolik buzilishlarni keltirib chiqaradigan 

gemorragik va ishemik shikastlanishlarni keltirib chiqaradi. Gipoktsiya taьsiri (oʼtkir surinkali yoki 

ularning kombinatsiyasi) oxir-oqibatda markaziy va pereferik asab tiziminig buzilishlarining butun 

simptomlar majmuini shakllantiradi. 

Ishning maqsadi: Obstruktiv bronxit markaziy asab tizimining perinatal shikastlanish 

fonidagi bolalarda klinik-immunologik oʼzgarishlar.  

Tekshiruv materiallari va usullari: Tekshiruv uchun TTА Bolalar pulmonologiyasi va Bolalar 

allergologiyasi boʼlimlarida davolanayotgan 3 yoshgacha boʼlgan 45 ta kasal va 15 nazorat 

guruhidagi bolalar tanlab olindi. Tekshiruv usullari: hayot va kasallik anamnezi, immunologik 

sinama, rentgen, neyrosonografiya, oldingi va xozirgi laborator-instrumental tekshiruvlar: umumiy 

qon, umumiy siydik va axlat tahlili, shuningdek, ularning biokimyoviy tahlili natijalari oʼrganildi.  

Olingan natijalar: Tekshiruv va anamnestik taxlillar shuni koʼrsatdiki, 25 nafar nerv 

sistemasining shikastlanish fonidagi bolalarda r(75,5-80,4 ME/ml),20 nafar obstruktiv bronxitli 

bolalarga nisbatan immunologik sinama natijalari IgE titri yuqoriligi r(60-61,2 ME/ml)aniqlandi. 

Qolgan 15 nafar kontrol guruhdagi bolalarda past koʼrsatkichli umumiy allergenlar aniqlandi r(28,9-

36,4ME/ml). Nazorat guruhidagi 15 ta IgE normal natijalar qayd qildi. Nafas yoʼllari rentgen 

qilinganda bronxit belgilari aniqlandi. Bosh miyani YeEG qilinganda Gipertenziv sindrom belgilari 

nomoyon boʼldi. IgE titrining yuqoriligi ularda allergiyali kasalliklarga moyil allergenlar borligidan 

dalolat beradi. Laborotor tekshiruvlarda gemoglobin miqdori kamayishi, eozinofillar miqdorining esa 

oshishi kuzatildi. 

Xulosa:3 yoshgacha boʼlgan obstruktiv bronxitli bolalarning nerv sistemaisida bir qator 

oʼzgarishlar nomoyon boʼlishi aniqlandi. Ularda gipertensiv sindrom, gipoksiya, ishemiya belgilari 

va IgE yuqori titri aniqlandi. Bu izlanishlardan shunday xulosaga kelinadiki, markaziy asab 

tizimining perinatal shikastlanishi obstruktiv bronxitning allergiyaga moyilligini jadallashadi. 

Zamonaviy pediatriyada perinatal davrdagi bolalarni parvarishida va kasal bolalar 

dispanserizatsiyasida neonotolog, bolalar pulmonologi, bolalar nevropotologi hamda bolalar 

allergologidan katta masьuliyat, eьtiborli boʼlishni talab etadi. Oʼz navbatida ushbu patologiyadagi 

bolalarning erta nogiron boʼlib qolishi oldi olinadi, ularning sogʼlom hayotga erta qaytishiga sababchi 

boʼladi. 

 

 

 

 

 


